КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2020 во вылӧ да 2021 да 2022 воясся планӧвӧй период вылӧ 
Коми Республикаса сьӧмкуд да вот политикаын
медшӧр нырвизьяс йылысь 
Коми Республикаса Веськӧдлан котыр шуис:
1. Ошкыны 2020 во вылӧ да 2021 да 2022 воясся планӧвӧй период вылӧ Коми Республикаса сьӧмкуд да вот политикалысь медшӧр нырвизьяссӧ (водзӧ – Медшӧр нырвизьяс) содтӧд серти.
2. 2020 во вылӧ да 2021 да 2022 воясся планӧвӧй период вылӧ Коми Республикаса республиканскӧй сьӧмкуд бала лӧсьӧдігӧн Коми Республикаса сьӧм овмӧс министерстволы, Коми Республикаса мукӧд олӧмӧ пӧртысь власьт органлы, Коми Республикаса Юралысьӧн котыртӧм Коми Республикаса канму органъяслы, кодъяс координируйтӧны да ладмӧдӧны лӧсялана отрасльясын (веськӧдлан юкӧнъясын) уджсӧ, кутчысьны Медшӧр нырвизьясӧ.
3. Вӧзйыны Коми Республикаын меставывса асвеськӧдлан органъяслы локтан финансӧвӧй во да планӧвӧй период вылӧ меставывса сьӧмкуд балаяс лӧсьӧдігӧн кутчысьны Медшӧр нырвизьясӧ.
4. Лыддьыны вынтӧмӧн “2019 во вылӧ да 2020 да 2021 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяс йылысь” Коми Республикаса Веськӧдлан котырлысь 2018 во йирым тӧлысь 1 лунся 425 №-а шуӧм.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ сьӧмкуд, финансӧвӧй, кредитнӧй политика да вот юалӧмъяс серти Коми Республикаса олӧмӧ пӧртысь власьт органъяслысь уджсӧ.
6. Тайӧ шуӧмыс вынсялӧ сійӧс примитан лунсянь, 4 пункт кындзи, мый вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

2019 вося йирым тӧлысь 3 лун

2020 во вылӧ да 2021 да 2022 воясся планӧвӧй период вылӧ 
Коми Республикаса сьӧмкуд да вот политикаын
МЕДШӦР НЫРВИЗЬЯС
2020 во вылӧ да 2021 да 2022 воясся планӧвӧй период вылӧ Коми Республикаса сьӧмкуд да вот политикаын медшӧр нырвизьяссӧ (водзӧ – Сьӧмкуд да вот политикаын медшӧр нырвизьяс) дасьтӧма Россия Федерацияса сьӧмкуд кодекслӧн 172 статья да 1842 статья, “Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн 71 статья серти, 2019 воӧдз да 2019 волӧн медводдза во джынйын сьӧмкуд да вот политика збыльмӧдан кывкӧртӧдъяссӧ тӧд вылӧ босьтӧмӧн.
Сьӧмкуд да вот политикаын медшӧр нырвизьяс дасьтігӧн тӧд вылӧ босьтӧма Россия Федерацияса Президентлӧн Россия Федерацияса Федеральнӧй Собраниелы 2019 во урасьӧм тӧлысь 20 лунся Шыӧдчӧмсӧ, “2024 воӧдз период вылӧ Россия Федерацияӧс сӧвмӧдан национальнӧй шӧр могъяс да стратегия боксянь могъяс йылысь” Россия Федерацияса Президентлӧн 2018 во ода-кора тӧлысь 7 лунся 204 №-а Индӧдса (водзӧ – 204 №-а Индӧд), 2017-2024 воясся период вылӧ Коми Республикалӧн канму сьӧм овмӧс бурмӧдан (рӧскод оптимизируйтан) уджтасса положениеяссӧ, мый вынсьӧдӧма Коми Республикаса Веськӧдлан котырлӧн 2017 во рака тӧлысь 29 лунся 151-р №-а тшӧктӧмӧн.
Сьӧмкуд да вот политикаын медшӧр нырвизьяслӧн шӧр могӧн лоӧ условиеяс урчитӧм, кутшӧмъясӧс примитӧны 2020 во вылӧ да 2021 да 2022 воясся планӧвӧй период вылӧ Коми Республикаса республиканскӧй сьӧмкуд бала, сійӧс лӧсьӧдан ногъяс лӧсьӧдӧм могысь, Коми Республикаса республиканскӧй сьӧмкудлысь да Коми Республикаса сьӧмкуд системаын мукӧд сьӧмкудлысь медшӧр характеристикаяс да прогнозируйтан параметръяс урчитӧм.
I. 2018 воысь да 2019 вося медводдза во джынйысь                                      Коми Республикаса сьӧмкуд да вот политикаын медшӧр кывкӧртӧдъяс
2018 воын да 2019 вося медводдза во джынйын медшӧр кывкӧртӧдӧн лои сійӧ, мый Коми Республикаын социальнӧй да экономика боксянь колис тырмымӧн зумыд серпас канму сьӧм овмӧс юкӧнын сійӧс бурмӧдны позянлунӧн.
Коми Республикаса сьӧмкуд политикаын медшӧр нырвизьӧн лоис мероприятиеяс збыльмӧдӧм, кутшӧмъясӧс веськӧдӧма уджйӧз нагрузка чинтӧм вылӧ. 2017 воын Коми Республикалы федеральнӧй сьӧмкудысь сетӧм сьӧмкуд кредитъяс реструктуризируйтӧм йылысь артмӧдчӧмъяслысь условиеяссӧ, а сідзжӧ Коми Республикаса канму сьӧм овмӧс социальнӧя да экономика боксянь сӧвмӧдан да бурмӧдан мераяс йылысь артмӧдчӧмъяс збыльмӧдӧм, кутшӧмъясӧс кырымалӧма Россия Федерацияса сьӧм овмӧс министерствокӧд, лоӧны медшӧр дзескӧданторъяс пиысь ӧтиӧн.
Канму уджйӧзсӧ шӧркодь тшупӧдын, Коми Республикаса республиканскӧй сьӧмкудлысь зумыдлунсӧ да мынтысьны верманлунсӧ вылыс тшупӧдын видзан могъяслӧн тӧдчанлуныс содӧ Россия Федерацияса сьӧм овмӧс министерстволӧн регионса сьӧмкудъяслӧн уджйӧз нагрузка серти петкӧдласъяс дорӧ ыджыд корӧмъяссӧ да Россия Федерацияса субъектъяслӧн сьӧмкуд боксянь асшӧрлун серти дзескӧдан мераяс пыртӧм серти сылысь паськалысь уджмогъяссӧ тӧд вылӧ босьтӧмӧн.
Социальнӧй тӧдчанлуна кӧсйысьӧмъяс быть збыльмӧдан условиеясын 2018 воын Коми Республикаса республиканскӧй сьӧмкуд олӧмӧ пӧртан кывкӧртӧдъяс серти Коми Республикалысь артмис тӧдчымӧн чинтыны ӧтувъя уджйӧз нагрузкалысь петкӧдлассӧ, мый 2017 во серти чиніс 26,3% вылӧ да лоис Коми Республикаса республиканскӧй сьӧмкуд чӧжӧс мындаысь 37,8% водзӧстӧг воӧм сьӧм артавтӧг (28,4 млрд. шайт), рыночнӧй кӧсйысьӧмъяс серти уджйӧз нагрузкалӧн петкӧдласыс лоис Коми Республикаса республиканскӧй сьӧмкуд чӧжӧслӧн мындаысь 28,1% водзӧстӧг воӧм сьӧм артавтӧг (2017 вося тшупӧдысь 19,3% вылӧ этшаджык).
Индӧм могсӧ збыльмӧдӧм вылӧ веськӧдӧм шӧр инструментӧн лоӧ 2017-2024 воясся период вылӧ Коми Республикаса канму сьӧм овмӧс бурмӧдан (рӧскод оптимизируйтан) уджтас, кутшӧмӧс вынсьӧдӧма Коми Республикаса Веськӧдлан котырлӧн 2017 во рака тӧлысь 29 лунся 151‑р №-а тшӧктӧмӧн (водзӧ – Бурмӧдан уджтас).
Бурмӧдан уджтасса нуӧдӧм мероприятиеяслӧн кывкӧртӧдъяс серти ӧтувъя сьӧмкуд окталуныс 2018 воӧ лоис 6,8 млрд. шайт (планӧвӧй значениеысь 173 %), а 2019 вося сора тӧлысь 1 лун кежлӧ индӧм значениеяссӧ вевтыртӧма нин 17,2 % вылӧ, (5,2 млрд. шайт). 
Сы могысь, медым лӧсьӧдны Коми Республикаса сьӧмкуд политика, кодӧс веськӧдӧма 204 №-а Индӧд быть збыльмӧдӧм дырйи Коми Республикаса сьӧмкуд системалысь зумыдлун ёнмӧдӧм могысь Коми Республикаӧс социальнӧй да экономика боксянь сӧвмӧдӧм вылӧ да сылысь сьӧм овмӧс бурмӧдӧм вылӧ, Бурмӧдан уджтаслысь вына кадколастсӧ нюжӧдӧма 2024 воӧдз. Таысь кындзи, Бурмӧдан уджтасӧ содтӧма мероприятиеяс, кутшӧмъясӧс синхронизируйтӧма 2019 – 2024 воясӧ сьӧмкуд рӧскодлысь окталунсӧ кыпӧдан концепциякӧд, мый вынсьӧдӧма Россия Федерацияса Веськӧдлан котырлӧн 2019 во тӧвшӧр тӧлысь 31 лунся 117-р   №-а тшӧктӧмӧн.
Коми Республика мутасысь 2018 воын федеральнӧй сьӧмкудйын вот воӧмсӧ ӧтувтӧм серти артмӧм туйвизьыс мунӧ водзӧ. Ставнас Коми Республика мутасысь 2018 воӧ вӧлі чукӧртӧма 238,0 млрд. шайт вот чӧжӧс, мый 2017 вося тшупӧдысь 59,3 млрд. шайт, либӧ 33,2 % вылӧ унджык. На лыдысь 86,5 млрд. шайт, либӧ 36,4 % воис республикаса ӧтувтӧм сьӧмкудӧ, Коми Республикаса ӧтувтӧм сьӧмкудйӧ вот чӧжӧсыс воис 10,7 млрд. шайт, либӧ 14,1 % вылӧ унджык. Та дырйи вот чӧжӧслӧн йӧрышыс, мыйта воис Коми Республика мутасысь федеральнӧй сьӧмкудйӧ, 2018 воын воддза во серти содӧма 48,6 млрд. шайт вылӧ либӧ 1,5 пӧв. Коми Республика мутасысь воӧмъяс серти ӧтувъя мындалӧн тӧдчымӧн содан шӧр помкаыс сыын, мый ставкаяс содӧмкӧд йитӧдын содӧма углеводород сырьёӧн мупытшса озырлун перйӧм вылӧ вот серти мынтӧмъясыс. Сідз, Коми Республика мутасысь федеральнӧй сьӧмкудӧ воӧм вот чӧжӧслӧн пайыс 2017 воын содӧма            57,5 %-сянь, 2018 воын 63,6 %-ӧдз. 
Тайӧ туйвизьыс кольӧ и 2019 воын.
Тайӧ жӧ кадӧ тӧдчӧмӧн содӧма сьӧмкудлӧн ас чӧжӧс юкӧн. Ставнас вот чӧжӧслӧн мындаыс, мыйта воис 2018 воын Коми Республикаса ӧтувтӧм сьӧмкудӧ, лоис 83,9 млрд. шайт, мый 2017 вося тшупӧд серти 11,2 млрд. шайт, либӧ 15,5 % вылӧ унджык.
Та дырйи Коми Республикаса республиканскӧй сьӧмкуд вотысь да вотысь ӧтдор воӧм чӧжӧслӧн ӧтувъя йӧрышын вот воӧмъяслӧн удельнӧй сьӧктаыс лоис 96,4 %.
Кыдзи и пыр, 2018 воын вотысь чӧжӧс лӧсьӧдан шӧр ӧшмӧсъясӧн лоӧны: организацияяслӧн чуктӧс вылӧ вот (34,5%), торъя йӧзлӧн чӧжӧс вылӧ вот (29,1%), эмбур вылӧ вот (28,7%), акцизъяс (3,5%).
2018 воын вотысь чӧжӧсыс водзӧ тӧдчӧмӧн содіс сы вӧсна, мый колян вося татшӧм жӧ период серти 6,0 млрд. шайт вылӧ либӧ 1,2 пӧв содіс организацияяслӧн чуктӧс вылӧ вотыс. Воӧмъяслӧн вежсьӧм вылӧ тӧдчис гырысь организацияяссянь – мусир да биару промышленносьтса вот мынтысь ӧтувтӧм группаясын участвуйтысьяссянь воӧмъяслӧн содӧм. Таысь кындзи, 2017 во серти организацияяслӧн эмбур вылӧ вот серти воис 3,7 млрд. шайт вылӧ (1,2 пӧв) унджык. Содан помкаыс сыын, мый магистральнӧй трубопроводъяс да электропередача линияяс, а сідзжӧ сооружениеяс серти, кутшӧмъяс лоӧны индӧм объектъяслӧн торйӧдтӧм технологическӧй юкӧнӧн, федеральнӧй вот кокньӧдъяс сьӧрсьӧн-бӧрсьӧн дугӧдӧмкӧд йитӧдын 2017 воын содӧма 1,6 %-сянь 2018 воын 1,9 %-ӧдз организацияяслӧн эмбур вылӧ вот ставкаыс, а сідзжӧ подув фондъясса выль объектъяс уджӧ пыртӧмкӧд йитӧдын паськаліс вот перъян базаыс. Торъя йӧзлӧн чӧжӧс вылӧ вотыс воӧма 1,5 млрд. шайт вылӧ, либӧ 6,7% унджык сы вӧсна, мый Коми Республика мутасын збыльмӧдӧны мероприятиеяс, кутшӧмъясӧс веськӧдӧма уджысь мынтысян медічӧт мындасӧ сьӧрсьӧн-бӧрсьӧн кыпӧдӧдӧм вылӧ.
Инвестицияяс кыскӧм могысь Коми Республика мутасын промышленнӧй производство ӧніяӧдӧм да выль промышленнӧй производство лӧсьӧдӧм серти инвестиция проектъяс збыльмӧдӧм вылӧ дасьтӧма канму-инӧда юкӧн да инвестиция удж нуӧдысь субъектъяс костын выль ӧтув уджаланног – торъя инвестиция контракт кырымалӧм (водзӧ – ТИК). Коми Республика нимсянь ТИК кырымалан пӧрадоксӧ вынсьӧдӧма Коми Республикаса Веськӧдлан котырлӧн 2017 во вӧльгым тӧлысь 30 лунся         627 №-а шуӧмӧн. ТИК серти инвесторлы гарантируйтӧны сійӧс, мый оз вежсьы контрактлӧн вот да ладмӧдан условиеясыс (оз сод инвесторлӧн чӧжӧс вылӧ ӧтувъя вот сьӧкталун ыдждаыс, стабилизируйтасны бизнес нуӧдан вына условиеяссӧ).
2018 воын инвентаризируйтісны вына вот оланпастэчассӧ, мый бӧрын примитӧма 2018 во косму тӧлысь 20 лунся 29-РЗ №-а Коми Республикаса Оланпас, мый серти киритӧм категорияяс пыдди пыртӧма вот кокньӧдъяс босьтысьяслысь выль категория, на лыдын ТИК-ын участвуйтысьяс, Коми Республикалӧн социальнӧй да экономика боксянь водзынджык сӧвмысь мутасъясса резидентъяс.
2018 воын Коми Республикаса республиканскӧй сьӧмкудйӧ вуджӧдӧма чӧжӧссӧ акцияяс серти дивидентъясӧн, овмӧс нуӧдысь котыръяслӧн сӧдз чуктӧс юкӧнӧн, кодъяслӧн уставнӧй капиталын акцияясыс, пайясыс пырӧны Коми Республикаса канму эмбурӧ, 2017 во серти 2,2 пӧв унджык - 46,5 млн. шайт.
2018 во вылӧ асэмбуралан планӧ пыртӧм вежсьӧмъяс тӧд вылын кутӧмӧн 52 объектысь 2018 воын асэмбуралӧма 13 объект вӧрзьӧдны позьтӧм эмбурысь. Ставнас 2018 воын асэмбуралӧмлӧн кывкӧртӧдъяс серти (сы лыдын 2017 воын нуӧдӧм асэмбуралан процедураяс серти) Коми Республикаса республиканскӧй сьӧмкудйӧ воис 6,4 млн. шайт. Талунъя лун кежлӧ 2019 во да 2020-2021 воясся планӧвӧй период вылӧ асэмбуралан планӧ пыртӧма вӧрзьӧдны позьтӧм эмбурлысь 26 объект, 1 акционер котырлӧн акцияяс (“Белкомур” ВК ВАК ).
Предпринимательскӧй удж заводитігӧн мытшӧдъяс чинтӧм, а сідзжӧ предпринимательскӧй водзмӧстчӧм ышӧдӧм могысь бизнес сӧвмӧмын тӧдчана ин босьтӧны вот преференцияяс.
2018 воын вот перъян кокньӧдӧм системаӧн да вот перъян патентнӧй системаӧн вӧдитчигӧн ноль прӧчент мында вот ставкаӧн вӧдитчис 133 асшӧр уджалысь. Ставнас вот перъян кокньӧдӧм системаӧн вӧдитчӧ 5080 вот мынтысь. 
Дінму тшупӧда чӧжӧс база содтӧм серти мероприятиеяс збыльмӧдӧм кындзи, ышӧдісны Коми Республикаын кар кытшъясса да муниципальнӧй районъясса муниципальнӧй юкӧнъяссӧ, кодъяс примитӧны меставывса сьӧмкуд чӧжӧс база содтан мераяс. Коми Республикаын кар кытшъясса да муниципальнӧй районъясса муниципальнӧй юкӧнъяслы, кодъяс воӧдчисны меставывса сьӧмкуд чӧжӧс база содтӧмын медбур бӧртасъясӧдз грантъяс сетан пӧрадок серти, мый вынсьӧдӧма Коми Республикаса Веськӧдлан котырлӧн 2016 во косму тӧлысь 21 лунся 208 №-а шуӧмӧн, 2018 воын выль пӧв донъялӧма муниципалитетъяслысь уджсӧ, мый бӧрын грантъяссӧ сетӧма татшӧм муниципальнӧй юкӧнъяслы, кодъяс веськалісны вит медбур муниципалитет лыдӧ: “Удора” МР МЮ, “Сыктывдін” МР МЮ, “Кулӧмдін” МР МЮ, “Княжпогост” МР МЮ, “Емдін” МР МЮ. 2018 воын меставывса сьӧмкудъясӧ вотысь да вотысь ӧтдор чӧжӧс ӧтувъя ыдждаыс 2017 во серти содіс 0,6 млрд. шайт вылӧ да лоис 12,1 млрд. шайт.
2019 воын Коми Республикаса сьӧмкуд прогнозируйтігӧн да збыльмӧдігӧн шӧр омӧльторйӧн лоӧны Россия Федерацияса вот кодексӧ “Россия Федерацияса вот кодекслӧн медводдза да мӧд юкӧнъясӧ вежсьӧмъяс пыртӧм йылысь” 2018 во моз тӧлысь 3 лунся 302‑ФЗ №-а Федеральнӧй оланпасӧн пыртӧм вежсьӧмъяс, кутшӧмъяс серти 2019 восянь вот перйӧм вылӧ объектъяс лыдысь петкӧдӧм организацияяслысь вӧрзьӧдны позяна эмбур. 2019 во заводитчӧмсянь вӧрзьӧдны позяна эмбур вылӧ вот дугӧдӧм бӧрын Коми Республикаса республиканскӧй сьӧмкудлӧн воштӧм чӧжӧсыс лоас 4,4 млрд. гӧгӧр шайт быд во.
Коми Республика кыдзи экономика серти озырлун перйысь традиционнӧй нырвизя дінму лоӧ Россия Федерацияса сӧвмӧдӧм экономика базаа субъектӧн. Сьӧмкудкостса йитӧдъяс юкӧнын федеральнӧй политикаын шӧр могъяслысь да могъяслысь аслыспӧлӧслунсӧ тӧд вылӧ босьтӧмӧн, мый ёнджыкасӧ веськӧдӧма Россия Федерацияса экономика боксянь слаб субъектъяслы отсалӧм вылӧ, 2015 восянь заводитӧ чинны дотацияяслӧн йӧрышыс, кутшӧмӧс Коми Республика босьтӧ федеральнӧй сьӧмкудйысь.
Сьӧмкудйын судзсянлунсӧ бура могмӧдӧм вӧсна Коми Республика шӧркодь кадколастын оз вермы босьтны федеральнӧй сьӧмкудйысь дотацияяслысь тӧдчана йӧрышсӧ. Бӧръя кадӧ артмӧм туйвизьыс, кор федеральнӧй сьӧмкудйысь субсидияяс сетігӧн вӧдитчӧны сьӧмкудйын судзсянлун серти муртӧсӧн, дзескӧдӧ Коми Республикалысь татшӧм сикас финансӧвӧй отсӧг босьтны позянлунсӧ.
Та дырйи федеральнӧй олӧмӧ пӧртысь власьт органъясын Коми Республикалысь интересъяс дорйӧм серти Коми Республикаса Веськӧдлан котырлӧн да Коми Республикаса олӧмӧ пӧртысь власьт органъяслӧн удж отсӧгӧн артмис тӧдчымӧн кыпӧдны Коми Республикалысь рӧскод кӧсйысьӧмъяссӧ федеральнӧй сьӧмӧн ӧтув могмӧдан тшупӧдсӧ. 2017 воӧдз кӧ сійӧ вӧлі 35% гӧгӧр, то 2017 да 2018 воясӧ федеральнӧй сьӧмӧн ӧтув могмӧдан медыджыд тшупӧдыс содіс 70%, а 2019 воӧ – 95 %-ӧдз. Но колӧ кутны тӧд вылын, мый сьӧмӧн ӧтув могмӧдан шӧркодь збыльвывса тшупӧдыс 2018 воын вӧлі мыйтакӧ этшаджык урчитӧм медыджыд тшупӧдыс да лоис 56%.
Татшӧм ногӧн, сьӧмкуд да вот политика урчитігӧн, кыдзи и сьӧмкуд планируйтігӧн, кыдзи и пыр, ёнджыкасӧ колӧ тӧд вылӧ босьтны ас позянлунъяссӧ да пытшкӧсса резервъяссӧ.
